
MAKLUMAT KORPORAT 

 

 

FUNGSI LEMBAGA 

 

 

Fungsi-fungsi Lembaga seperti yang diperuntukkan dalam Enakmen 

penubuhannya adalah seperti berikut: 

 

a. Melaksanakan segala fungsi Kerajaan Tempatan di dalam Kawasan 

Lembaga Pembangunan Tioman; 

 

b. Memajukan, menggalakkan, memudahkan dan mengusahakan 

pembangunan ekonomi dan sosial dalam Kawasan Lembaga 

Pembangunan Tioman;  

 

c. Memajukan dan menggalakkan Kawasan Lembaga Pembangunan 

Tioman sebagai kawasan bebas duti; 

 

d. Memajukan, menggalakkan, memudahkan dan mengusahakan 

pembangunan infrastruktur serta juga pembangunan tempat tinggal, 

pertanian, perindustrian dan komersil dalam Kawasan  Lembaga 

Pembangunan Tioman; dan  

 

e. Mengawal dan menyelaraskan pelaksanaan aktiviti-aktiviti yang tersebut 

dalam perenggan (b), (c) dan (d) dalam Kawasan  Lembaga 

Pembangunan Tioman. 

PENASIHAT 

Y.A Bhg. Tun Dr. Mahathir bin Mohamad 

 

PENGERUSI 
YAB. Dato’ Seri Diraja Haji Adnan bin Haji Yaakob 

(Menteri Besar Pahang) 

 

TIMBALAN PENGERUSI 
Y.B. Dato’ Haji Tan Mohd. Aminuddin bin Haji Ishak 

(Pengerusi Jawatankuasa Pertanian dan Industri Asas Tani,  

dan Hal Ehwal Felda Negeri Pahang) 

Dato’ Mustafa Bin Abu Bakar 

AHLI LEMBAGA  

Y.M Dato’ Tengku Alaudin Bin  

Tengku Abd. Majid 
 

AHLI LEMBAGA  

Y.H Dato’ Haji Wan Abdullah Bin  

Haji Wan Salleh 

AHLI LEMBAGA  

Tuan Haji Md. Rusli Bin Ismail 

 

AHLI LEMBAGA  

Y.Bhg. Datuk Dr. Ong Hong Peng 

(Ketua Setiausaha Kementerian  

Pelancongan Malaysia) 

AHLI LEMBAGA  

YBhg. Datuk Mohd Hashim Bin Abdullah 

(Ketua Setiausaha Kementerian Pertanian 

dan Industri Asas Tani Malaysia) 

AHLI LEMBAGA  

Y.H Dato’ Yusoff bin Yahya 

 (Perbendaharaan Malaysia, 

Kementerian Kewangan) 
 



 
LAPORAN TAHUNAN 2012      4 

 

 

 

 

KUMPULAN PENGURUSAN 

 

 

 

 

 

 

 

Pengurus Besar 

 

 

 

Pengurus Besar 

PENGURUSAN ORGANISASI 

 

 

HALA TUJU STRATEGIK 

 

 

Visi 

Untuk menjadi peneraju utama yang progresif, dinamik dan berdaya maju bagi 

melaksanakan rangka kerja pengurusan dan pembangunan Kawasan 

Lembaga Pembangunan Tioman. 

 

 

Misi 

Melaksanakan rangka kerja pengurusan dan pembangunan Kawasan 

Lembaga Pembangunan Tioman dengan cekap dan berkesan untuk menjamin 

kesejahteraan penduduk dan pelancong. 

 

 

Teras Strategik 

• Memastikan pengurusan sumber asli yang mampan. 

• Mempertingkatkan kualiti kehidupan masyarakat. 

• Memperkasakan keupayaan modal insan. 

• Merealisasikan potensi pembangunan pelancongan. 

• Melaksanakan transformasi jentera pentadbiran. 

PENTADBIRAN DAN PERJAWATAN 

 

Perjawatan 

Kedudukan perjawatan Lembaga Pembangunan Tioman sehingga 31 Disember 2012 

adalah seperti di jadual dibawah :- 

 

Jadual 1 : Kedudukan Perjawatan Tahun 2012 

KUMPULAN PERKHIDMATAN 
JUMLAH 

LULUS 

PENGISIAN 

JUMLAH 
TETAP 

KONTRAK 

SAMBILAN BERWARAN 

(Contract Of 

Service) 

TIDAK BERWARAN 

(Contract For 

Service) 

Pengurusan & Profesional 5 2 3 - - 5 

Sokongan 38 31 5 12 1 49 

JUMLAH 43 33 8 12 1 54 

 

Jawatan Pembantu Kesihatan Awam (Gred U17) dan Pemandu Kenderaan (Gred R6) 

masih lagi belum diisi secara hakiki pada tahun 2012 oleh kerana ketiadaan calon 

yang layak untuk dilantik ke jawatan berkenaan.  Walaubagaimanapun, Pengurusan 

Lembaga telah meluluskan pelanjutan tempoh pelantikan contract for service 

pegawai Skim Perkhidmatan Singkat Pembantu Kesihatan Awam (Gred U17) di bawah 

Pakej Ransangan Ekonomi Kedua yang sedang berkhidmat bagi tempoh 1 Februari 

2012 hingga 31 Disember 2012 sepertimana diluluskan oleh Perbendaharaan Malaysia. 

Dalam pada itu Pihak Jabatan Perkhidmatan Awam (JPA) telah memberi kelulusan 

bagi melantik anggota ini secara tetap mulai 2 Januari 2013 setelah kontrak 

perkhidmatan dengan KPKT tamat pada 31 Disember 2012.  Pada masa yang sama 

anggota perkhidmatan ini telah diluluskan cuti belajar Bergaji Penuh (CBBP) untuk 

tempoh 2 tahun dan akan dihantar berkursus di Institut Kesihatan Awam, Batu Rakit, 

Terengganu bagi mendapatkan Sijil Kesihatan Awam bagi memenuhi syarat Lantikan 

ke Skim Perkhidmatan Pembantu Kesihatan Awam (Gred U17). 

Kursus / Bengkel / Latihan 

Dalam tahun semasa, sebanyak 46 program-

program latihan anjuran pelbagai jabatan di 

peringkat negeri dan juga persekutuan telah 

dihadiri oleh anggota perkhidmatan Lembaga.  

Antara kursus/bengkel/latihan tersebut adalah 

berkaitan dengan usaha-usaha 

penambahbaikan penyampaian perkhidmatan 

awam, pemantapan nilai-nilai murni dan 

kecemerlangan dalam perkhidmatan awam, 

peningkatan integriti, usaha-usaha 

pembudayaan kualiti yang meliputi kursus Amalan Persekitaran 5S , Persekitaran ICT, 

dan juga kursus - kursus perkhidmatan.  Statistik kehadiran kursus anggota 

perkhidmatan Lembaga bagi tahun 2012 adalah seperti dalam jadual 2. 

 

Bagi tahun 2012, peratus pencapaian menghadiri kursus sekurang-kurangnya 7 hari 

setahun bagi setiap anggota perkhidmatan sepertimana yang digariskan dalam Dasar 

Latihan Sumber Manusia Sektor Awam adalah masih rendah iaitu 18.2%.  

Walaubagaimanapun angka ini menunjukan peningkatan berbanding dari tahun 

sebelumnya.  Perancangan yang lebih baik akan dilaksanakan pada tahun hadapan 

dengan mensasarkan 50% anggota perkhidmatan menghadiri sekurang-kurangnya 7 

hari berkursus setahun melalui penganjuran kursus secara dalaman. 

 

Penempatan Pelatih 

Dalam tahun 2012, hanya seorang pelatih yang belajar di Uitm Dungun di tempatkan 

di Lembaga Pembangunan Tioman untuk tempoh lima (5) bulan.   

 

USAHA KE ARAH PEMBUDAYAAN KUALITI 

Dalam tahun 2012, Pengurusan Lembaga telah meneruskan pelaksanaan program – 

program pembudayaan kualiti dalam perkhidmatan awam yang masih belum selesai 

Bil 
Bil 

Hari 

Bil 

Anggota 
Peratus 

1. 7 10 18.2 

2. 6 4 7.3 

3. 5 5 9.1 

4. 4 4 7.3 

5. 3 1 1.9 

6. 2 3 5.5 

7. 1 3 5.5 

8. 0 25 45.5 

JUMLAH 55 100% 

Jadual 2 : Statistik Kehadiran Kursus 

Tahun 2012 

meliputi Pensijilan MS ISO 9001:2008, Amalan Persekitaran Berkualiti 5S dan Pemantapan 

Dokumen Manual Prosidur Kerja (MPK) dan Fail Meja (FM) serta Audit Nilai. 

Pensijilan MS 1SO 9001 : 2008 

Pengurusan Lembaga telah membuat semakan semula dan pindaan – pindaan yang 

perlu ke atas Dokumen Kualiti sepertimana yang telah dibincangkan semasa Kursus 

Ulangkaji Dokumen Kualiti MS ISO 9001:2008 yang telah diadakan pada 28.12.2011.  

Pengurusan Lembaga juga telah merancang untuk mengadakan semakan Audit 

Dalaman pada bulan Oktober 2012, namun begitu disebabkan oleh kekangan-

kekangan tertentu maka proses ini telah ditangguhkan. 

 

Amalan Sistem Persekitaran Berkualiti 5S 

Usaha-usaha penambahbaikan Amalan Persekitaran Berkualiti 5S yang telah 

dilaksanakan pada tahun – tahun yang lepas diteruskan dalam tahun semasa bagi 

semua zon yang telah ditetapkan. Proses penambahbaikan ini akan diteruskan dari 

semasa ke semasa sehingga Lembaga memperolehi Sijil Amalan Persekitaran Berkualiti 

5S. 

 

Pemantapan Dokumen Manual Prosidur Kerja dan Fail Meja 

Sehingga akhir tahun semasa, Dokumen Kualiti yang telah diwujudkan oleh Bahagian-

Bahagian / Unit-Unit di Lembaga untuk tujuan pensijilan MS ISO 9001:2008 masih dalam 

semakan dan belum mendapat kelulusan daripada Pengurusan Lembaga.  Dokumen 

Manual Prosidur Kerja dan Fail Meja bagi anggota perkhidmatan Lembaga akan 

dikemaskini dan diselaraskan mengikut Dokumen Kualiti MS ISO 9001:2008 setelah 

kelulusan diperolehi.  

 

 

PENGUKUHAN SEMANGAT BERPASUKAN DAN PENINGKATAN MOTIVASI 

 

Majlis Bersama Jabatan (MBJ) 

Dalam tahun 2012, Mesyuarat Majlis Bersama Jabatan Lembaga Pembangunan 

Tioman dapat dilaksanakan sebanyak tiga (3) kali sahaja.  Pengurusan Lembaga akan 

berusaha melaksanakan Mesyuarat Majlis Bersama Jabatan ini sebanyak empat (4) kali 

setahun mengikut takwim yang telah ditetapkan pada tahun hadapan. 

Program Utama  

 

Anugerah Perkhidmatan Cemerlang 

Majlis Anugerah Perkhidmatan Cemerlang kepada anggota perkhidmatan yang 

menunjukan prestasi cemerlang pada tahun 2012 tidak dapat diadakan pada tahun 

ini.  Walaubagaimanapun, majlis ini akan diadakan pada tahun hadapan. 

 

Penambahbaikan Pentadbiran 

Setiap tahun Bahagian Perbandaran Dan Kerajaan Tempatan (BKT) secara berterusan 

melakukan peningkatan dan penambahbaikan terhadap pentadbiran bahagian 

supaya penyampaian perkhidmatan kepada penduduk lebih efektif dan berkesan.  

Untuk tujuan itu, sasaran kerja tahunan telah ditetapkan bagi mengukur keberkesanan 

penyampaian kepada penduduk di Pulau Tioman. 

Dalam tahun 2012, pentadbiran BKT juga telah mengumpulkan keratan akhbar yang 

mengeluarkan berita, aktiviti serta isu-isu semasa berkaitan Pulau Tioman untuk 

ditampal di sudut keratan akhbar di dalam pejabat. Bahagian ini juga mengemaskini 

laporan aktiviti yang dilaksanakan di Tioman dan di masukkan ke dalam Website 

Lembaga. 

Disamping itu, Pentadbiran BKT juga masih meneruskan penganugerahan terhadap 

Pekerja Cemerlang terhadap anggota yang telah melaksanakan tugas dan 

tanggungjawab dengan baik. Penilaian kerja anggota adalah mengikut kriteria-kriteria 

seperti berikut :-  

a. Tahap disiplin setiap anggota di tempat kerja. 

b. Kualiti dan kuantiti kerja yang tinggi 

c. Kebolehan melakukan lebih daripada satu kerja. 

d. Komitmen terhadap kerja lebih masa seperti yang diarahkan oleh penyelia. 

e. Kebolehan berkerjasama dengan anggota yang lain. 

f. Jujur dan amanah   

Pasukan Tindakan Khas (BKT) 

Pada tahun 2012, Pasukan Tindakan Khas sentiasa berada dalam siap sedia dalam 

menghadapi sebarang kejadian atau kes-kes kecemasan yang berlaku di Pulau 

Tioman. Pengwujudan pasukan ini memberi impak yang positif dalam membantu 

mengendalikan kerja-kerja kecemasan dengan cepat dan cekap ke arah 

perkhidmatan yang berkesan kepada penduduk.  

Sepanjang tahun 2012, anggota Pasukan Tindakan Khas (PTK), Lembaga 

Pembangunan Tioman telah melaksanakan sebanyak 6 kerja-kerja kecemasan di 

Pulau Tioman seperti di dalam jadual 3: 

 Jadual 3 : Kerja-kerja Pasukan Tindakan Khas, Lembaga Pembangunan Tioman 

BIL KERJA-KERJA TINDAKAN KHAS TARIKH 

1. Kerja-kerja penyelenggaraan tandas di Riverside Cafe, Kg. Tekek 7 Februari 12 

2. Kerja-kerja kebersihan di Kompleks Salang dan sekitarnya. 18 – 19 Februari 12 

3 – 4 Mac 12 

14 – 15 April 12 

15 Mei 12 

21 – 22 Jun 12 

3. Kerja-kerja penyelenggaraan sistem kumbahan dan saliran air di 

Kompleks Salang. 

17 Februari 12 

12 – 13 Mei 12 

4. Kerja kebersihan di Pulau Tulai dan kerja membersihkan sampah di 

jeti dan Rumah Sampah di Kg. Salang 
7 April 12 

5. Kerja-kerja menebang pokok mati di kawasan Benteng, Kg. Tekek. 20 – 21 Jun 12 

6. Kerja-kerja membersihkan sisa-sisa tumpahan minyak di pantai Kg. 

Mukut bersama-sama Jabatan Alam Sekitar, Jabatan Taman Laut 

dan penduduk Kg. Mukut. 

5 Julai 12 

 

 

 

 

Kerja-kerja 

membersihkan  

Pantai Pulau 

Tulai 

Kerja-kerja 

membersihkan 

sisa tumpahan 

minyak di Pantai 

Kg. Mukut 

ICT DALAM PENGURUSAN 

 

Laman Web Lembaga 

Selain daripada mengekalkan kriteria - kriteria yang diwajibkan kepada semua laman 

web rasmi kerajaan, pengurusan laman web Lembaga telah membuat 

pengemaskinian berkenaan dengan berita terkini di Tioman bagi setiap aktiviti yang 

telah diadakan di Pulau Tioman, untuk membolehkan komuniti atau pelancong yang 

terlibat di dalam aktiviti tersebut mengakses laporan tentang aktiviti yang telah 

dijalankan.   

 

Pada tahun semasa juga, pihak pengurusan telah menghadiri Bengkel Pemantapan 

Laman Web / Portal Agensi / Jabatan Negeri Pahang yang telah di anjurkan oleh 

Pejabat SUK Negeri Pahang dengan Kerjasama pihak Multimedia Development 

Corporation (MDEC) bagi tujuan mencapai sasaran penarafan 5 bintang.  

Perbincangan yang telah diadakan secara one to one tersebut telah menerangkan 

secara terperinci mengenai kriteria serta pemarkahan yang akan dinilai.  Ini 

membolehkan perancangan dibuat oleh Pengurusan Lembaga untuk mencapai 

pengiktirafan ke arah 5 bintang pada masa hadapan. 

 

 

Pengurusan Sistem HRMIS 

Bagi tahun semasa, Mesyuarat Jawatankuasa Perlaksanaan HRMIS Negeri Pahang 

Bilangan 1/2012 pada 17 April 2012 telah memaklumkan kriteria yang dinilai dalam KPI 

HRMIS adalah Rekod Peribadi dan Profil Perkhidmatan (20%), Data Perjawatan (20%), 

Sasaran Kerja Tahunan (SKT) (20%), Laporan Nilaian Prestasi Tahunan (LNPT) (20%) dan 

Pengistiharaan Harta (20%).  Pencapaian KPI HRMIS bagi Lembaga Pembangunan 

Tioman sehingga 31 Disember 2012 adalah 45%.  Walaubagaimanapun, pemarkahan 

ini belum mengambil kira 20% lagi markah yang akan disumbangkan oleh submodul 

Laporan Nilaian Prestasi Tahunan (LNPT) yang akan dimasukkan selepas 31 Mac 2013 

berdasarkan tarikh lanjutan oleh JPA.   

BELANJAWAN DAN KEWANGAN 

 

Bajet 

Butir-butir peruntukan kewangan Lembaga Pembangunan Tioman yang telah diterima 

bagi tahun semasa adalah seperti jadual 4. 
 

Jadual 4 : Peruntukan Kewangan Lembaga Pembangunan Tioman Bagi Tahun 2012 

BIL SUMBER PERUNTUKAN JUMLAH PERUNTUKAN(,000) (RM) 

1. Terimaan dari Kerajaan Negeri Pahang 2,465 

2. Terimaan dari kerajaan Persekutuan 0.370 

 JUMLAH 2,835 

 

 

Pengurusan Hasil 

 

Kutipan Hasil 

Selaku Pihak Berkuasa Tempatan di Pulau Tioman, Lembaga ini telah berjaya mengutip 

hasil sebanyak RM 1,0059,45.33 juta dalam tahun semasa dengan pecahan seperti di 

bawah :- 

a. Cukai Taksiran Am (CTA)  RM 409,394.38 

b. Lesen     RM  80,471.00 

c. Sewa Ruang Niaga   RM  70,725.00 

d. Lain-lain Hasil    RM 445,733.19 

------------------------- 

Jumlah  RM 1,006,323.57 

  ------------------------- 

Prestasi Kutipan Hasil 

Bagi tahun semasa, Lembaga telah berjaya mengutip hasil Cukai Taksiran Am (CTA) 

sebanyak 88.88%, Sewa Ruang Niaga sebanyak 83.6% dan lesen sebanyak 98%. 

Perbandingan hasil yang dikutip bagi tahun semasa dengan tahun sebelumnya 

adalah seperti di dalam Jadual 5. 

 

 

Bagi mempertingkatkan jumlah kutipan hasil ini usaha-usaha melaksanakan kutipan 

luar ke premis-premis dibuat secara berterusan setiap minggu. 

 

Perbelanjaan 

Perbelanjaan yang telah dibuat pada tahun 2012 adalah seperti jadual dibawah : 

 

Jadual 6 : Perbelanjaan Mengurus dan Pembangunan Lembaga Pembangunan Tioman 

Tahun 2012 

BIL BUTIR PERBELANJAAN JUMLAH DIBELANJA (,000) (RM) 

1. Belanja Mengurus 3,405 

2. Belanja Pembangunan 0,273 

 JUMLAH 3,678 

 

 

Akaun 

Penyata Kewangan Beraudit Lembaga Pembangunan Tioman Bagi Tahun Berakhir 31 

Disember 2012 adalah seperti dilampiran. 

 

 

 

TAHUN CUKAI TAKSIRAN AM LESEN SEWA RUANGNIAGA JUMLAH 

2010 409,200.35 77,068.00 70,480.00 556,748.35 

2011 410,896.24 77,025.00 76,885.00 564,806.24 

2012 409,394.37 80,471.00 70,725.00 560,590.37 

Jadual 5 : Perbandingan Prestasi Kutipan Hasil Lembaga Pembangunan Tioman  

                 Bagi Tahun 2012, 2011 dan 2010 

PENGURUSAN SUMBER ASLI 

 

RANCANGAN TEMPATAN DAERAH (RTD) ROMPIN 

Dalam Tahun 2012, Rancangan Tempatan Daerah (RTD) yang telah diwarta dan mula 

digunapakai  pada 6 Dis 2007, telah dipinda bagi kawasan Kampung Pasir Sarang 

Burung, Mukut. Publisiti Draf Pengubahan RTD Rompin 2011 telah diadakan pada 28 

November 2011 dan pada 20 Disember 2012 Rancangan Tempatan Daerah (RTD) telah 

diwarta semula dan mula digunapakai. 

 

KAWALAN PEMBANGUNAN 

 

Guna Tanah  

Dalam tahun semasa 7 permohonan perihal tanah telah dikemukakan kepada Pihak 

Berkuasa  Negeri untuk dipertimbangkan. Permohonan tersebut ialah :- 

(i) Permohonan Pemberimilikan Tanah di Kg. Juara, Mukim Tioman seluas 0.156 

Hektar bagi Kegunaan Bangunan (Tempat Riadah) daripada Edah binti Hassan ; 

 

(ii) Permohonan  Pemberimilikan Tanah Kerajaan Seluas 399 Meter Persegi di Kg. 

Genting, Mukim Tioman, Daerah Rompin untuk Kegunaan Perusahaan Tapak 

Stesen Suis daripada  Tenaga Nasional Berhad ; 

 

(iii) Permohonan Pemberimilikan Tanah Kerajaan di Teluk Berus, Mukim Tioman seluas 

4 Ekar untuk kegunaan Industri (Pembangunan Resort) dari YTM Tengku Abdullah 

Ibni Sultan Haji Ahmad Shah ; 

 

(iv) Permohonan Pemberimilikan Tanah Kerajaan di Pulau Tumok, Mukim Tioman 

seluas 5 Ekar untuk kegunaan bangunan (Kediaman) daripada YAM Tengku 

Abdul Rahman Ibni Sultan Haji Ahmad Shah Al Mustain Billah ; 

(v) Permohonan Pemberimilikan Tanah di Kg. Lalang, Mukim Tioman seluas 0.169 

Hektar bagi kegunaan bangunan (Perniagaan) daripada Ahmad bin Ab. 

Wahab ; 

 

(vi) Permohonan Pemberimilikan Tanah Kerajaan di Pasir Berus, Mukim Tioman, 

Daerah Rompin seluas 10.926 Hektar bagi Kegunaan Pelancongan daripada 

Danau Perdana ; dan 

 

(vii) Permohonan Lesen Pendudukan Sementara seluas 2.25 HA di Pulau Tulai, Mukim 

Tioman, Daerah Rompin bagi Kegunaan Jeti Penumpang Terapung (Sea Camp 

Pontoon) daripada Tioman Holidays Travel & Tours Sdn. Bhd. 

 

One Stop Centre (OSC) 

 

Projek yang telah diberi kelulusan oleh Jawatankuasa Pusat Setempat (OSC) LPT dalam 

Tahun 2012 adalah  :- 

Kelulusan Kebenaran Merancang 

(i) Cadangan Merekabentuk, Membina dan Menyiapkan 116 unit rumah Kluster (1 

tingkat) dan kerja-kerja yang berkaitan dengannya bagi Program PPR dimiliki Kg. 

Tekek, Mukim Pulau Tioman Rompin, Pahang Darul Makmur. 

(ii) Cadangan Pembangunan Pusat Rekreasi, Pusat Peranginan semulajadi dan 

kediaman di sebahagian Pulau Acheh seluas 50 Ekar di Kuala Rompin, Daerah 

Rompin, Pahang Darul Makmur. 

 

Pelan Bangunan 

 

(i) Cadangan Membina dan Menyiapkan Menara Telekomunikasi (3 Legged) 

setinggi 76M di atas Lot 72, Kg. Mukut, Mukim Tioman, Daerah Rompin, Pahang 

Darul Makmur. 

(ii) Cadangan Merekabentuk, Membina dan Menyiapkan 116 unit rumah Kluster (1 

tingkat) dan kerja-kerja yang berkaitan dengannya bagi Program PPR dimiliki Kg. 

Tekek, Mukim Pulau Tioman Rompin, Pahang Darul Makmur. 

 

PENGURUSAN RIZAB HIDUPAN LIAR 

 

Jabatan PERHILITAN telah menyiapkan Pelan Pengurusan Rezab Hidupan Liar Pulau 

Tioman. Laporan ini telah dijadikan asas bagi merancang pembangunan di kawasan 

terrestrial Pulau Tioman termasuk juga cadangan projek RMK-10.  

 

PENGURUSAN EKO-SISTEM MARIN 

 

Kajian Conserving Marine Biodiversdiversity Through Enhanced Marine Park 

Management And Inclusive Sustainable Island Development di bawah kendalian 

Jabatan Taman Laut telah mendapat lanjutan masa sehingga 30Jun 2013. 

Institut Maritim Malaysia (MIMA)  masih diperingkat menyiapkan kajian projek perintis 

Limit of Acceptable Change bagi perancangan dan pengurusan Taman Laut Tioman. 

Laporan akhir belum siap sepenuhya. 

KUALITI HIDUP MASYARAKAT 

 

INFRASTRUKTUR FIZIKAL 

 

Bekalan Air 

Kerja  pemasangan paip dari Pusat Taman Laut ke Kg. Salang masih diperingkat 

mendapatkan izin masuk dari pemilik tanah persendirian.  Pada masa ini loji JBA di Kg. 

Tekek berupaya membekalkan air separa rawat 500,000 gpd berbanding 

penggunaanya 100,000gpd. 

 

Telekomunikasi 

Telekom Malaysia (TM) menyediakan kemudahan telekomunikasi sebanyak 840 talian 

menggunakan kemudahan ’radio direct feed’ di semua penempatan utama kecuali 

di Kg. Mukut yang menggunakan sistem ’Code Division Multiple Acces’ (CDMA). Di 

samping itu, sebanyak 45 talian kemudahan telefon awam juga telah disediakan. 

 

Dalam tahun semasa semua kampung utama di Pulau Tioman telah mendapat 

perkhidmatan telefon selular yang disediakan samada oleh pihak TM, Digi, Celcom 

atau Maxis. Kemudahan internet – streamyx (Kg. Tekek sahaja) dan broadband juga 

disediakan di semua kampung. 

 

KEMUDAHAN SOSIAL 

 

Perumahan 

Dalam tahun semasa bilangan penduduk di Pulau Tioman ialah 3,314 orang manakala 

bilangan rumah ialah 687 buah seperti Jadual 7.  

 

 

 

 

KAMPUNG 
BIL. 

RUMAH 
BIL.  

PENDUDUK 

Salang 36 279 

Air Batang dan Tekek 459 2,092 

Paya, Genting dan Lanting 86 435 

Mukut 41 225 

Juara 62 283 

JUMLAH 687 3,314 

Jadual 7 : Bilangan Penduduk dan 

Kediaman Tahun 2012 

Cadangan Pembinaan 116 unit rumah cluster bagi Projek Perumahan Rakyat (PPR) 

dimiliki Kg. Tekek di bawah Kementerian Perumahan dan Kerajaan Tempatan (KPKT) 

telah pun bermula. Tarikh milik tapak bagi projek ini ialah pada 10 Julai 2012.  Bahan -

bahan binaan telah pun sampai di tapak projek. Kerja-kerja pembersihan tapak dan 

pembinaan pejabat tapak sedang dijalankan. Taklimat kepada stakeholder telah 

diadakan pada 25 September 2012. 

 

Ruang Niaga 

Pelbagai jenis perniagaan dijalankan di penempatan-penempatan dimana 

kebanyakannya adalah bersaiz kecil yang diusahakan oleh penduduk tempatan. 

Bilangan dan jenis perniagaan yang dijalankan dalam tahun semasa  adalah seperti 

Jadual 8. 

Jadual 8 : Ruang Niaga Di Pulau Tioman 

 

Selain itu, terdapat Cadangan Pembinaan Kompleks Pintu Masuk Kg. Tekek dari DR 

Group Holdings Sdn. Bhd dimana status terkini bagi projek ini ialah pihak Syarikat 

sedang menyediakan pelan/dokumen Kebenaran Merancang (KM) dan Pelan 

Bangunan. Pihak Lembaga telahpun selesai membuat pembayaran bagi pemilikan 

tanah dan sekarang di dalam proses membuat pajakan tanah kepada DR Group 

Holdings Sdn. Bhd. 

 

 

BIL 
NAMA 

KAMPUNG 

 

DIVE 

SHOP 

HIBURAN 

DAN 

REKREASI 

MAKANAN PERKHIDMATAN 
TRED 

PELBAGAI 
PERUSAHAAN JUMLAH 

1. Salang 4 - 11 21 7 - 43 

2. Air Batang 4 - 12 16 10 - 42 

3. Tekek 6 4 37 22 36 5 110 

4. Paya 3 2 6 5 6 - 22 

5. Genting 1 - 19 14 6 - 40 

6. Mukut 1 - 8 7 5 - 21 

7. Juara 2 - 14 4 6 1 27 

 JUMLAH 21 6 107 89 76 6 305 

Jadual 9 : Kerja-kerja semburan asap bagi 

kawalan penyakit bawaan vektor di Pulau Tioman 

 

Kemudahan Masyarakat 

Kerja-kerja pembinaan Kompleks 

Pendidikan Kg. Tekek telah siap pada 17 

Februari 2012. Penyerahan penuh yang 

dilakukan pada 18 Mac 2012 telah 

dihadiri oleh Ketua Pengarah JKR 

Malaysia dan Ketua Setiausaha 

Kementerian Pelajaran. 

 

 

PENGURUSAN KESIHATAN 

 

Kawalan Penyakit 

Aktiviti kawalan penyakit di Pulau Tioman 

dilakukan secara berterusan bersama-

sama anggota Pejabat Kesihatan Daerah 

Rompin dalam mencegah kejadian 

penyakit Demam Denggi serta lain-lain 

penyakit yang berpunca daripada 

nyamuk. Walaubagaimanapun, Unit 

Vektor LPT sendiri telah mempunyai 

sasaran kerja secara berjadual bagi aktiviti 

fogging. Semburan ini dijalankan 

sebanyak 2 kali setahun di 7 buah 

kampung iaitu Kg. Salang, Kg. Air Batang, 

Kg. Tekek, Kg. Paya, Kg. Genting, Kg. 

Mukut, dan Kg. Juara.  

 

BIL KAWASAN TARIKH 

1. Kg. Juara 

- Semburan pertama 

- Semburan kedua 

 

22 & 23 Mac                          

22 & 23 Okt 

2. Kg. Air Batang      

- Semburan pertama 

 -    Semburan kedua 

 

18 & 19 April                        

4 Sept 

3. Kg. Genting 

- Semburan pertama 

- Semburan kedua 

 

10 & 12 April     

 3 Sept 

4. Kg. Salang  

- Semburan pertama 

- Semburan kedua 

 

8 Mei  

2 Sept 

8. 

 

Kg. Tekek  

- Semburan pertama 

- Semburan kedua 

 

8 Mac                           

25 Jun                                            

9. Kg. Paya 

- Semburan pertama 

- Semburan kedua 

 

3 Mei                                 

2 Sept 

10. Kg. Mukut Tiada 

semburan  

Kompleks Pendidikan Tioman 

Pada bulan Ogos 2012, Center for Disease Control and Prevention (CDC) telah 

melaporkan kejadian penyakit Sarcocystosis iaitu sejenis penyakit bawaan air dan 

makanan yang tidak membawa maut kepada individu yang dijangkitinya. Susulan 

daripada aduan ini, Jabatan Kesihatan Negeri bersama-sama agensi lain termasuklah 

Bahagian Kawalan Penyakit, KKM, Jabatan Perkhidmatan Veterinar, Jabatan Perhilitan, 

Institut Penyelidikan Perubatan dan Universiti Malaya telah menjalankan kajian-kajian di 

Pulau Tioman bagi menentusahkan kehadiran penyakit ini. Kajian yang dijalankan 

ialah: 

  - Kajian pengesahan kes secara aktif dan pasif 

  - Kajian ke atas haiwan liar dan najis haiwan 

  - Kajian ke atas sample daging dan makanan 

  - Kajian ke atas sampel air 

Untuk megelakkan jangkitan penyakit ini satu Jawatankuasa Teknikal telah dibentuk 

bagi mengambil langkah-langkah seperti berikut :- 

i. Menyediakan “Travel Advisory” kepada pelancong-pelancong tempatan 

dan asing; 

Kerja-kerja semburan asap (fogging) 



 
LAPORAN TAHUNAN 2012      21 

 

 

ii. Menyediakan bahan-bahan pendidikan kesihatan berkaitan penyakit-

penyakit bawaan air; 

iii. Memberi penerangan kepada pengendali makanan, pengusaha chalet 

dan penduduk kampung berkaitan risiko jangkitan dan langkah-langkah 

pencegahan; 

iv. Memantau dan menjalankan penguatkausaan ke atas premis-premis 

makanan; dan 

v. Merancang dan membekalkan air terawat di Pulau Tioman. 

 

Kawalan Mutu Makanan 

Pada tahun 2012, sebanyak 93 buah premis makanan telah diperiksa oleh Pegawai 

Lembaga bersama-sama dengan Pegawai daripada Pejabat Kesihatan Daerah 

Rompin.  Aktiviti ini dilakukan bagi mengelak dan mencegah daripada berlakunya kes 

keracunan makanan yang berpunca daripada makanan yang tidak bersih dan tidak 

selamat. Rating penggredan telah diberikan mengikut markah seperti berikut : 

 a. Gred A : 90% - 100% 

            b. Gred B : 75% - 89% 

            c. Gred C : 65% - 74% 

 

 

 

        

 

Taburan serta bilangan premis yang telah diperiksa mengikut kampung adalah seperti 

dalam Jadual 10 dan Rajah 1 di bawah. 

 

 

Pemeriksaan kebersihan 

premis makanan  

BIL NAMA KAMPUNG BIL. PREMIS 
PREMIS (buah) JUMLAH PENGENDALI 

MAKANAN 

(orang) GRED A GRED B GRED C 

1. Kg. Salang 9 4 4 1 51 

2. Kg. Air Batang      7  3 3 1 27 

3. Kg. Tekek 38  10 26 2 161 

4. Kg. Paya 7  2 5 - 30 

5. Kg. Genting 10  1 8 1 30 

6. Kg. Mukut 11  2 8 1 31 

7. Kg. Juara 11  4 5 2 25 

 JUMLAH 93 26 59 8 355 ORANG 

 

 

 

 

 

 

 

 

 

 

 

Bagi meningkatkan lagi pengetahuan dan amalan-amalan kebersihan yang perlu ada 

dikalangan pengendali-pengendali makanan, pihak Lembaga telah melaksanakan 2 

kali kursus pengendali makanan di Balairaya Kg. Genting dan Pejabat MPT, Kg. Tekek. 

Seramai 53 orang telah menyertai kursus Pengendalian Makanan yang mana 

penyertaan di Kg. Genting adalah dari kalangan pengendali makanan premis di Kg. 

Rajah 1: Prestasi Pemeriksaan Premis Makanan Di Pulau Tioman Bagi Tahun 2012 

Jadual 10: Premis-premis makanan di Pulau Tioman yang diperiksa mengikut gred 

Kampung 

J
u

m
la

h

n

g
a

n

is

Genting dan Kg. Paya manakala di Kg. Tekek dari kalangan pengendali makanan dari   

Kg. Salang, Kg. Air Batang, Kg. Juara dan Kg. Tekek. Kursus ini berjaya menarik minat 

dan kesedaran para pengendali makanan di Pulau Tioman kerana terdapatnya 

peningkatan penyertaan daripada mereka. 

 

 

 

 

 

 

 

 

Promosi Kesihatan 

Dalam tahun 2012, Program Jiwa Murni masih lagi merupakan aktiviti tahunan bagi 

promosi kesihatan terhadap penduduk di Pulau Tioman.  Program ini di laksanakan oleh 

Pasukan Kesihatan Angkatan Tentera Malaysia bersama-sama anggota Kesihatan 

Klinik Kesihatan, Kg. Tekek sempena Acara Sultan Ahmad Shah International Eco-

Challenge Pulau Tioman. Perkhidmatan yang telah diberikan adalah pemeriksaan 

kesihatan tubuh badan, pemeriksaan tekanan darah, pemeriksaan gigi, perkhidmatan 

berkhatan untuk kanak-kanak dan pemeriksaan lain-lain penyakit. 

 

Selain itu, promosi kesihatan berkaitan pengawalan dan pencegahan demam denggi 

juga dibuat secara berterusan oleh Unit Vektor LPT bersama-sama anggota Pejabat 

Kesihatan Rompin. Aktiviti ini melibatkan pemberian pamphlet bagi membersihkan 

kawasan rumah dalam masa 10 minit serta memberi nasihat kepada penduduk 

berkaitan cara untuk mengawal demam denggi dengan memutuskan kitaran awal 

nyamuk Aedes. 

Kursus Pengendalian Makanan di Kg. Tekek dan Kg. Genting 

PENGURUSAN KUMBAHAN 

 

Projek Jangka Panjang 

Jabatan Perkhidmatan Pembentungan (JPP) telah bercadang untuk membina Loji 

Rawatan Kumbahan Berpusat dan Rangkaian Paip Pembentungan di Kg. Salang dan 

Kg. Tekek Pulau Tioman, tetapi tidak dapat dilaksanakan di dalam RMK -10 disebabkan 

masalah peruntukan. Pengambilan balik tanah telah dibuat oleh JPP tetapi sehingga 

kini projek ini telah ditangguhkan.  Suruhanjaya Perkhidmatan Air Negara (SPAN) 

Wilayah Timur telah mengemukakan cadangan kepada Ibu Pejabat SPAN mengenai 

cadangan jangka pendek dan jangka panjang Projek Kumbahan di Pulau Tioman. 

 

PENGURUSAN SISA PEPEJAL 

 

Pemungutan Berkesan 

Pelupusan sisa pepejal di Pulau Tioman masih diuruskan oleh Lembaga Pembangunan 

Tioman. Pemungutan dan pengangkutan sisa pepejal di Kg. Tekek dilaksanakan oleh 

anggota Lembaga manakala di Kg. Salang, Kg. Air Batang, Kg. Paya, Kg. Genting dan 

Nipah, pengurusan sisa pepejal ini diswastakan kepada JKK kampung yang 

berkenaan.  Sisa pepejal ini diangkut dengan menggunakan bot dan dihantar ke 

tapak pelupusan Kg. Tekek di setiap JKK kampung.  Pengurusan sisa pepejal di Kg. 

Mukut, diuruskan oleh JKK kampung berkenaan dengan pelupusan secara dibakar 

atau ditanam di atas tanah persendirian yang disewa oleh JKK kampung. Mulai tahun 

ini sisa pepejal di Kg. Juara dibawa ke Kg. Tekek dengan menggunakan kenderaan 

pacuan empat roda yang melalui jalan Tekek-Juara. 

 

Pihak Lembaga juga memastikan penambahbaikan lagi pengurusan sisa pepejal di 

Pulau Tioman dilakukan secara berterusan. Pengurusan sisa pepejal yang berkesan 

meliputi pelaksanaan   kerja pengangkutan sampah dengan baik, cara mengangkat 

tong ke lori, cara meletakkan semula tong ke tempat asal, membersihkan sampah-

sampah yang jatuh di kawasan tong dan sebagainya supaya mutu kerja setiap 

anggota dapat ditingkatkan dari semasa ke semasa. 

 

Naik Taraf Sistem Pemungutan Sampah 

 

Pihak Lembaga juga masih meneruskan kerja-kerja pemungutan sampah pejal seperti 

besi-besi buruk, tin-tin, perabot-perabot rosak, alat-alat elektrik dan lain-lain sampah 

pejal kering yang dibuang oleh penduduk di setiap kampung di Pulau Tioman.  Dalam 

tahun ini sampah-sampah pejal di Kg. Salang dan Kg. Air Batang telah di pungut dan 

di angkut dengan bot perlahan ke Sg. Tekek dan diangkut pula oleh anggota 

Lembaga untuk dilupuskan ke tapak pelupusan Kg. Tekek.  

 

 

 

 

 

 

 

 

Memperbaiki Sistem Pelupusan 

Kementerian Perumahan dan Kerajaan Tempatan (KPKT) telah melantik Sumur Mutiara 

Sdn. Bhd. bagi projek pembinaan insinerator baru di Kg. Tekek, Pulau Tioman. Tarikh 

mula ialah pada 15 Ogos 2008 dan tarikh jangka siap asal ialah pada 7 Februari 2011. 

Projek ini telahpun mendapat lanjutan masa.Sehingga akhir tahun 2012 projek ini 98% 

siap. 

Pengangkutan sampah-sampah pejal dari Kg. Salang ke Kg. Tekek 

 oleh Anggota Lembaga Pembangunan Tioman 

Incinerator di Kg. Tekek, Pulau Tioman 

Pelaksanaan Program Kitar Semula, Pengasingan Sampah dan Pendidikan 

Pada tahun ini pihak Lembaga masih lagi mengekalkan lokasi tong-tong kitar semula 

yang diletakkan di 4 tempat iaitu Berjaya Tioman Beach Resort, Pusat Taman Laut, 

Jabatan Laut dan Paya Beach Resort. Bilangan tong dan tarikh penempatan tong-

tong tersebut adalah seperti di jadual 11. 

 

 

KAWASAN  BIL TONG TARIKH  

Berjaya Tioman Beach Resort 2 set 15 Jun 

Pusat Taman Laut 1 set 20 Sept 

Jabatan Laut 1 set 29 Sept 

Paya Beach Resort 1 set 30 Sept 

 

 

 

 

Jadual 11 : Kawasan-kawasan Peletakkan Tong Kitar Semula 

MODAL INSAN 

 

PROGRAM KEUSAHAWANAN 

 

Aktiviti pelancongan merupakan asas utama penglibatan usahawan dalam bidang 

perniagaan di Pulau Tioman. Bermula dengan penyediaan tempat penginapan, kedai 

makan, perkhidmatan sewaan bot, motosikal dan basikal, kedai serbanika, serta kedai 

kraftangan semuanya merupakan perniagaan berkaitan sektor pelancongan.  

Selain itu, penubuhan Koperasi Penduduk Tioman yang diterajui oleh anak tempatan 

juga semakin menampakkan hasil. Koperasi ini kini merupakan pengedar air minuman 

di seluruh pulau dengan mengeluarkan air minuman berjenama Tioman Water. Selain 

itu, ahli- ahli koperasi turut dihantar menyertai kursus- kursus jangka pendek seperti 

kursus teknologi maklumat dan kraftangan. 

Program Latihan yang telah diadakan sepanjang tahun 2012 anjuran pelbagai agensi 

yang dibantu oleh pihak Lembaga adalah seperti dalam Jadual 12. 

 

TARIKH AGENSI TEMPAT KURSUS BIL. PESERTA 

12-13 Okt Giatmara Pusat Taman Laut 
Sulaman Reben  

Jahitan Manik 

15 orang 

15 orang 

12-13 Okt JPK Pusat Taman Laut Urutan Tradisional dan Facial 14 orang 

 

EKONOMI DESA 

Pihak Lembaga terus berusaha membantu penduduk yang berminat dalam 

menjalankan perniagaan. Seiring dengan itu, pihak pengurusan telah mengambil 

inisiatif untuk bekerjasama dengan agensi berkaitan seperti Perbadanan Kraftangan 

Malaysia, Jabatan Pertanian, KEMAS, MUIP dan juga RISDA untuk membantu 

meningkatkan sektor ekonomi desa ini. Sehingga kini, terdapat dua pusat batik yang 

beroperasi iaitu Norman Batik di Kampung Salang dan Suzilagedeng Batik di Kampung 

Genting. Pusat kraftangan di Kampung Juara juga akan dibuka semula dalam tahun 

hadapan.  

Jadual 12 : Bengkel dan Kursus Sempena Program Keusahawanan 

KEMASYARAKATAN 

 

Dalam memastikan pembangunan modal insan yang berterusan pihak Lembaga 

sentiasa berusaha untuk menjalankan aktiviti sihat yang memberi manfaat kepada 

semua lapisan masyarakat. Bermula Oktober 2012, sebuah badan bukan kerajaan 

(NGO) iaitu Syarikat Soul 24/7 telah bekerjasama dengan pengurusan Berjaya Tioman 

Beach and Golf Resort atas bantuan Lembaga mengadakan kelas Bahasa Inggeris 

dan komputer kepada semua peringkat umur. Jumlah peserta program buat masa ini 

adalah seramai 124 orang pelajar. Kelas dibahagikan kepada 5 sesi sehari, 5 hari 

seminggu mengikut kelapangan waktu pelajar. Tenaga pengajar akan mengadakan 

kelas tambahan pada hari Sabtu atas permintaan pelajar. Pada masa ini, kelas ini 

diadakan di Dewan Orang Ramai, Kampung Tekek. 

Pentadbiran Lembaga juga dari semasa ke semasa sentiasa mengatur dan 

melaksanakan program gotong-royong untuk memastikan dan meningkatkan tahap 

kebersihan di Pulau Tioman. Selain itu, aktiviti ini juga dapat mencegah berlakunya 

kejadian penyakit berjangkit seperti demam denggi, cikungunya dan lain-lain di 

samping dapat mewujudkan hubungan yang baik dengan penduduk, agensi-agensi/ 

jabatan-jabatan serta masyarakat. Pada tahun 2012, pihak Lembaga telah melakukan 

12 aktiviti gotong-royong di Pulau Tioman seperti dalam Jadual 13 dibawah. 

Jadual 13 : Program Gotong-Royong yang telah dilaksanakan bagi tahun 2012  

                 di Pulau Tioman 

 

BIL PERKARA TARIKH 
PENGLIBATAN 

PESERTA 

1. Gotong-royong membersihkan kawasan tapak semaian, 

dewan orang ramai Tekek dan pejabat LPT. 

11/01/12 30 orang 

2. Gotong-royong membersihkan kawasan belakang Kompleks 

Gerai Terminal Tekek dan sekitarnya. 

23/02/12 35 orang 

3. Gotong-royong mencantas dahan-dahan pokok yang 

merbahaya di sepanjang kiri dan kanan jalan utama dari 

Pusat Taman Laut ke bukit berhampiran Berjaya Resort. 

27/02/12  

Hingga 

29/02/12 

30 orang 

4. Gotong-royong membersihkan kawasan tanah perkuburan 

Kg. Tekek sempena acara berkayak dari Rompin 

08/06/12 65 orang 

5. Gotong-royong membersihkan kawasan pantai daripada 

marina ke perkuburan Kg. Tekek sempena program ‘go 

09/06/12 67 orang 

clean, go green’ 

BIL PERKARA TARIKH 
PENGLIBATAN 

PESERTA 

6. Gotong-royong membersihkan kawasan pantai di pulau 

Tulai. 

29/06/12 30 orang 

7. Gotong-royong membersihkan kawasan pantai pulau Tulai 

sempena lawatan Yb. Dato Shafik Fauzan dan ahli JKKK 

Gudang Rasau, Kuantan. 

07/07/12 40 orang 

8. Gotong-royong membersihkan pantai kg. Tekek dari 

kawasan Jabatan Laut ke Pusat Taman Laut. 

11/08/12 41 orang 

9. Gotong-royong membersihkan laluan dari Babura Chalet ke 

kawasan kuaters JKR. 

17/09/12 18 orang 

10. Gotong-royong membersihkan dewan orang ramai Tekek 

dan kawasan sekitarnya. 

17/09/12 22 orang 

11. Gotong-royong menyusun bot-bot yang diletakkan di 

kawasan tempat letak bot sungai tekek. 

26/09/12 43 orang 

 

12. 

Gotong royong membersihkan kawasan padang bola dan 

kawasan sekitar kg. Mukut 

12/11/20

12 

15 orang 

 

 

 

 

 

 

 

 

 

 

 

 

 

 

 

 

 

 

Gotong-royong membersihkan 

Tanah Perkuburan Kg. Tekek 

Gotong-royong mencantas dahan-

dahan pokok di kiri dan kanan jalan u 

Program ‘Go Clean, Go Green’ Gotong-royong membersihkan 

Pantai Pulau Tulai 

KEROHANIAN 

 

Aspek kerohanian adalah asas utama dalam pembangunan modal insan. Oleh yang 

demikian, pihak Lembaga sentiasa menyokong usaha- usaha penganjuran program 

bersifat islamik yang melibatkan seluruh penduduk Pulau Tioman ini. Program 

kerohanian yang telah dijalankan dalam tahun semasa adalah seperti dalam jadual 14 

di bawah. 

Jadual 14 : Program Kerohanian tahun 2012 

BIL PROGRAM TARIKH ANJURAN 

1 
Program Mesra Komuniti JAIP 

– DUN Tioman 
27-29 April 

Pejabat Agama Islam Daerah 

Rompin 

2 
Kelas Mengaji Al- Quran dan 

Iqra' 
sepanjang tahun 

Tioman Kasih Sayang Enterprise 

3 Majlis Bicara Ilmu 18 September JKKK Kg. Juara 

PELANCONGAN 

 

PRODUK 

 

Aktiviti Rekreasi Laut dan Pantai 

 

Sehingga kini, hampir 80% aktiviti pelancongan di Pulau Tioman masih lagi tertumpu ke 

kawasan laut dan pantai di mana pulau- pulau Taman Laut dengan khazanah 

alamnya menjadi daya tarikan utama kepada pelancong. Selain kawasan Pusat 

Taman Laut itu sendiri, pulau- pulau kecil berhampiran seperti Pulau Rengis, Pulau Soyak 

dan Pulau Tulai adalah antara pilihan utama pelancong untuk melakukan aktiviti 

berenang snorkeling dan selam skuba.  Manakala di kawasan pantai pula, aktiviti 

riadah seperti bola tampar, bola sepak serta bersantai di pantai menjadi pilihan para 

pelancong.  

Dalam usaha untuk mempromosikan Tioman sebagai destinasi pilihan bagi aktiviti 

selam skuba, bagi penyelam berpengalaman serta juga pelancong yang mahu 

mendapatkan lesen menyelam, pihak Lembaga telah membantu perlaksanaan acara 

Start in Tioman (SIT) mega Dive 2012 di Kampung Genting pada 28 Jun hingga 1 Julai 

2012. 

 

 

 

 

 

 

 

 

 

 

 

 

 Sebahagian peserta (SIT) Mega Dive  

Program konservasi laut (Adopt Coral) Start in Tioman 

Acara yang diuruskan oleh Syarikat 

Villagers Travel and Tours ini 

melibatkan Kursus Selam Skuba 

(Open Water), program konservasi 

laut (Adopt Coral), SIT Discovery 

Dive and Snorkel dan sukan pantai 

bersama komuniti setempat.  Acara 

ini telah disertai 35 peserta kursus 

untuk mendapatkan lesen, 68 orang 

penyelam dan 25 orang ‘snorkellers’. 

Acara ini juga telah mendapat 

liputan yang meluas oleh media 

cetak dan elektronik tempatan. 

 

Selain dari itu, dalam usaha untuk 

mempromosikan aktiviti sukan memancing 

laut dalam, pihak lembaga telah 

menyelaras perlaksanaan  Acara Royal 

Pahang Billfish International Challenge di Kg 

Lanjut Kuala Rompin pada 14 – 16 

September 2012. Acara ini dianjurkan oleh 

kerajaan Negeri Pahang dengan kerjasama 

21st Century Media Sdn Bhd. dan Persatuan 

Memancing Malaysia. Acara ini merupakan 

pertandingan memancing ikan berparuh 

seperti marlin dan layaran peringkat 

antarabangsa yang mengamalkan konsep 

tangkap dan lepas.  Pertandingan tahun ini 

telah disertai oleh 70 orang pemancing  

Acara Royal Pahang Billfish International 

Challenge 

Pemenang Acara Royal Pahang Billfish International Challenge 2012 

termasuk 23 orang dari Singapura , 4 orang dari Autralia, 3 orang dari Indonesia dan 

masing – masing seorang dari Brunei dan Thailand.  Acara ini telah mendapat liputan 

baik dari media tempatan termasuk akhbar dan majalah – majalah pancing. 

 

 

 

 

 

 

 

 

 

 

 

 

Pembangunan Industri Pelayaran 

 

Bilangan kapal layar yang berlabuh di Marina Awam Pulau Tioman telah menunjukkan 

peningkatan sejak ianya mula dibuka dalam tahun 2007.  Di sepanjang tahun 2012 

sebanyak 216 buah kapal layar telah singgah di sini. Antara faktor yang membantu 

peningkatan ini adalah persinggahan di Tioman pada 21 hingga 23 Mei 2012 yang 

dibuat oleh peserta siri jelajah Sail Malaysia Passage to the East yang dianjurkan oleh 

Syarikat Passion Asia Sdn Bhd.  Program yang bermula di Danga Bay Johor dan 

membawa pesertanya hingga ke Sabah ini bertujuan untuk menggalakkan kapal-

kapal layar untuk melawat ke pantai Timur Semenanjung dan Malaysia Timor. Acara 

tahun ini telah disertai oleh 60 orang pelayar dengan 26 buah kapal layar dari 

Australia, New Zealand, United Kingdom, Scotland, USA dan Canada.  Bagi meraikan 

pelayar – pelayar ini, pihak lembaga telah mengadakan majlis sambutan dan sukan 

rakyat di Dataran Tioman Kg Tekek pada 22 Mei 2012 dan mengaturkan aktiviti 

“trekking” ke Kampung Juara pada keesokan harinya. 

 

 

 

 

 

 

 

 

 

Selain dari pelayar yang singgah untuk mendapatkan bekalan makanan atau 

keperluan lain, terdapat juga pelayar yang memilih untuk tinggal lebih lama di Pulau 

Tioman sehingga melebihi 3 bulan.  Terdapat juga pelayar yang berulang setiap tahun 

untuk menghabiskan masa di Pulau Tioman.  Keadaan ini berlaku kerana mereka 

tertarik dengan keindahan alam semulajadi yang ada di sini selain dari kemudahan 

marina yang baik termasuk kemudahan elektrik dan bekalan air tawar dengan kadar 

bayaran berpatutan yang ditetapkan oleh pihak Jabatan Laut.  

Pembangunan Aktiviti Daratan 

 

Walaupun Pulau Tioman lebih dikenali dengan keindahan lautan dan pantainya, 

aktiviti daratan seperti kembara hutan dan ‘rock climbing’ juga semakin menjadi 

pilihan pelancong. Dalam usaha membangunkan aktiviti seperti ini, pihak Lembaga 

telah menyokong pelaksanaan Acara Sultan Ahmad Shah International Eco Challenge 

Pulau Tioman. 

Majlis sambutan dan sukan rakyat sempena program Sail Passage 

Cabaran peserta 

Acara yang telah dimulakan pada 

tahun 2008 ini merupakan perlumbaan 

larian lasak bertaraf antarabangsa 

yang bertujuan untuk meletakkan Pulau 

Tioman dalam peta eko-pelancongan 

dunia, mempromosikan sukan ekstrem 

dan meningkatkan kesedaran awam 

tentang pengekalan alam semulajadi 

dan pelancongan mampan. Acara ini 

dianjurkan oleh syarikat Tentu Intan Sdn 

Bhd. dengan sokongan Kerajaan Negeri Pahang. Pihak lembaga telah menyelaras 

bantuan dan kerjasama yang diberikan oleh pelbagai jabatan dan agensi kerajaan 

bagi pihak Kerajaan Negeri. 

Acara tahun ini telah diadakan pada 12 Mei 2012. Larian bermula dan berakhir di 

Dataran Tioman Kg. Tekek dan telah disertai oleh 206 pelari termasuk dari Kenya, 

Singapura, United Kingdom, New zealand dan USA. Laluan pertandingan melibatkan 

kawasan bukit, hutan dan pantai yang merentasi kampung –kampung di Pulau 

Tioman. 

 

 

 

 

 

 

 

 

 
Peserta memulakan larian  

Mewujudkan Aktiviti Musim Tengkujuh 

 

Pada setiap tahun, pola ketibaan 

pelancong ke Tioman menunjukkan 

penurunan yang sangat ketara bagi 

bulan November hingga Febuari 

berbanding waktu puncak. Keadaan ini 

berlaku kerana musim tengkujuh menjadi 

halangan kepada pelancong untuk 

melakukan pelbagai aktiviti berkaitan laut. 

Dalam usaha untuk mengeksploitasi 

fenomena ini ke arah pengwujudan satu lagi 

produk pelancongan di Tioman bagi pihak 

lembaga telah menggalakkan aktiviti luncur 

ombak yang telah dimulakan oleh sekumpulan 

belia Kampung Juara. Berikutan dengan itu, 

Kejohanan luncur ombak di Pulau Tioman telah 

dimulakan dalam tahun 2010. Untuk tahun ini, 

Tioman Surfing Event 2012 telah diadakan di Kampung Juara 

pada 3 hingga 5 Februari. Kejohanan yang dianjurkan oleh Tioman Boardriders ini telah 

berjaya mendapatkan 50 orang peserta termasuk 6 orang dari Singapura. 

Selain luncur ombak, pihak Lembaga juga menggalakkan sukan luncur layar yang 

telah mula mendapat perhatian.  Peminat aktiviti ini terdiri dari penduduk tempatan 

yang membeli sendiri layar mereka untuk bermain disekitar Kampung Air Batang dan 

Kampung Tekek. Dengan adanya kemasukan pelancong yang ramai pada musim 

tengkujuh, pengusaha- pengusaha chalet dan restoran juga mengambil kesempatan 

untuk tidak menutup premis mereka bagi menyediakan penginapan dan servis 

makanan kepada pelancong.  Aktiviti meluncur ombak dan luncur layar ini berpotensi 

untuk menjadi salah satu faktor yang membantu merealisasikan hasrat Lembaga 

dalam menjadikan Pulau Tioman sebagai destinasi unggul pelancongan sepanjang 

tahun.  

AKSESSIBILITI 

 

Jeti 

Akses utama ke Pulau Tioman adalah di Jeti 

Tanjung Gemok, Rompin dan juga Jeti Mersing, 

Johor. Operasi kedua- dua jeti ini adalah di 

bawah seliaan Jabatan Laut Malaysia. 

Penumpang yang menaiki feri ini akan 

diturunkan di Jeti Kampung Genting, Kampung 

Paya, Kampung Tekek, Kampung Air Batang, 

Panuba Inn dan Kampung Salang.  

 

Feri 

Perkhidmatan feri yang berpengkalan di Tanjung Gemok dikendalikan oleh Syarikat 

Bistari Gemilang Shipping Sdn. Bhd. dengan satu perjalanan pergi dan balik setiap hari. 

Namun begitu, pada musim puncak jadual perjalanan setiap feri akan ditambah 

bergantung kepada tempahan dan permintaan penumpang. Pihak Lembaga juga 

turut mempromosikan penggunaan perkhidmatan feri di Tanjung Gemok ini. 

Penyelarasan tempahan secara pukal bagi petugas dan mereka yang terlibat di 

dalam setiap acara kendalian Lembaga dibuat menerusi perkhidmatan feri di sini. 

Kemudahan Jeti Tanjung Gemok 

Jeti Mersing 

Direktori syarikat perkhidmatan feri di Tanjung Gemok ini turut dimuatkan dalam laman 

web milik Lembaga (www.tioman.gov.my) bagi membantu mempromosikannya. 

 

Selain itu, terdapat juga perkhidmatan 

feri ke Pulau Tioman melalui Mersing. 

Kebanyakan pelancong yang 

menggunakan perkhidmatan dari sini 

adalah mereka yang menggunakan 

Lebuhraya Utara Selatan, pelancong 

dari selatan Semenanjung Malaysia 

dan juga dari Singapura. Jadual 

perjalanan feri dari Mersing ini adalah 

lebih kerap dan bilangan feri yang 

beroperasi juga lebih banyak. Namun 

begitu, perjalanan feri ini bergantung kepada pasang surut air laut.  

 

Lapangan Terbang 

Sehingga kini, kemudahan pengangkutan udara ke Pulau Tioman masih dikendalikan 

oleh Berjaya Air menggunakan pesawat Dash 7 yang boleh menampung seramai 48 

penumpang. Pesawat berlepas dari dua lapangan terbang iaitu Lapangan Terbang 

Changi di Singapura dan juga lapangan Terbang Subang di Kuala Lumpur. Kekerapan 

penerbangan bagi tahun 2012 adalah seperti jadual di bawah. 

Jadual 15 : Kekerapan Penerbangan Dari Subang Dan Changi Berjaya Air 

 ISNIN SELASA RABU KHAMIS JUMAAT SABTU AHAD 

SUBANG 2 2 2 2 2 2 2 

CHANGI 1 1 1 1 1 1 1 

 

Pada musim tengkujuh iaitu dari bulan November sehingga Februari, hanya sekali 

penerbangan sehari dari Lapangan Terbang Subang manakala dari Lapangan 

Terbang Changi juga sekali sehari tetapi tiada penerbangan pada hari Selasa dan 

Khamis. 

KEMUDAHAN PELANCONGAN 

 

Penambahbaikan/Naik Taraf Premis Penginapan 

Industri pelancongan di Pulau Tioman semakin hari semakin pesat membangun. Jika 

dilihat dari awalnya, hanya penduduk tempatan sahaja yang membina rumah- rumah 

penginapan dan restoran. Namun kini keadaan telah berubah, dimana sebilangan 

penduduk luar yang berminat untuk berniaga dan menceburkan diri dalam bidang 

pelancongan telah menyewa tanah untuk dibangunkan menjadi resort yang besar 

dan bertaraf empat bintang.  Dalam konteks ini terdapat dua buah chalet baru yang 

telah siap dibina dan beroperasi pada tahun 2012 iaitu Tunamaya Beach and Spa 

Resort berhampiran Kampung Mukut dan juga Tioman Dive Resort di Kampung Air 

Batang. Selain itu, sebuah lagi chalet di Kampung Juara iaitu 1511 Coconut Groove 

Resort telah mula dibina dan dijangka siap sepenuhnya pada tahun 2013.  Selain dari 

itu dalam tahun ini juga kerja- kerja penambahan bilik di Santai Bistro, Kampung Juara 

dan Salang Pusaka Resort, Kampung Salang giat dijalankan. 

 

 

 

 

 

 

 

 

 

 

 

 
Tunamaya Beach and Spa Resort 

PEMBANGUNAN PERKHIDMATAN PELANCONGAN 

 

PEMASARAN 

Pada tahun ini, pihak Lembaga telah mempertingkatkan usaha dalam memasarkan 

Pulau Tioman bagi mengekalkan imej sebagai sebuah destinasi percutian yang unggul 

agar pulau ini sentiasa menjadi pilihan utama pelancong samaada yang baru atau 

yang berulang.  

Pembangunan Sistem Maklumat Pelancongan 

 

Laman Web Lembaga (www.tioman.gov.my) 

Maklumat- maklumat yang diperlukan oleh para pelancong seperti resort- resort, pusat 

skuba dan perkhidmatan pengangkutan sentiasa dikemaskini di dalam laman web ini. 

Selain itu, semua maklumat tentang aktiviti atau program pelancongan, 

kemasyarakatan dan lain- lain yang dianjurkan juga akan dikongsikan dengan pelayar 

laman ini. 

 

Brosur / Bahan Promosi 

Dalam tahun ini pihak Lembaga sedang dalam usaha mencetak brosur terbaru yang 

lebih terkini selain beberapa alatan lain seperti ‘bunting’ dan ‘banner’ bagi tujuan 

promosi. Selain itu, pemilik premis dan pengusaha pelancongan di Pulau Tioman juga 

disarankan untuk membuat brosur sendiri mengikut kemampuan dan keperluan resort 

mereka. Dalam hal ini, pihak Lembaga sentiasa memantau supaya maklumat yang 

dipaparkan adalah tepat dan terkini. 

Iklan 

Dalam memastikan maklumat- maklumat berkaitan Pulau Tioman dapat disampaikan 

dengan mudah dan cepat, pihak Lembaga juga telah mengambil inisiatif membeli 

ruang iklan di dalam Visitor’s Guide Malaysia. Buku panduan pelancongan ini 

memaparkan maklumat seperti nombor telefon, peta, gambar terkini dan senarai 

chalet serta pusat menyelam yang ada di sini. Selain itu, maklumat tersebut juga 

dimuat naik ke dalam laman sesawang mereka iaitu visitorsguide.com.my.  Maklumat 

yang diperlukan akan dikemaskini setiap kali pembaharuan kontrak pengiklanan 

tersebut dibuat. 

 

Pusat Penerangan/Tempahan Berpusat 

Enam pusat informasi pelancongan yang ada di setiap kampung utama iaitu 

Kampung Mukut, Kampung Genting, Kampung Tekek, Kampung Juara, Kampung Air 

Batang dan Kampung Salang berfungsi sebagai tempat mendapatkan informasi yang 

tepat dan terkini kepada pelancong.  Pihak Lembaga terus memantau dan 

membantu pengusaha pusat-pusat ini dalam menjalankan operasinya.  

 

Promosi 

 

Pembangunan Pakej 

Pakej- pakej terbaru yang melebihi pakej biasa iaitu 3 hari 2 malam kini telah menjadi 

pilihan para pelancong. Kebiasaannya pakej ini merangkumi aktiviti di laut dan darat 

yang melibatkan aktiviti snorkeling yang sememangnya wajib ada di dalam pakej 

pelancongan ke Tioman dan juga aktiviti baru seperti kembara hutan dan mandi 

manda di air terjun. Selain itu, bagi penggemar aktiviti selam skuba pastinya akan 

menginap melebihi tiga malam untuk memperoleh tauliah sebagai penyelam 

professional dan lebih seminggu untuk mendapatkan lesen lanjutan yang khusus. 

Dalam tahun semasa, terdapat lebih dari 12000 penyelam yang terdiri daripada 

penyelam berulang, penyelam baru dan juga penyelam yang mahu belajar untuk 

mendapatkan lesen datang ke Tioman. 

 

Lawatan Familiarisasi 

Sepanjang tahun 2012, Lembaga telah membawa sekumpulan wartawan dari stesen 

TV tempatan ke Pulau Tioman bagi tujuan lawatan familiarisasi. Keterangan lanjut 

tentang lawatan tersebut adalah seperti jadual dibawah. 

     Jadual 16 : Lawatan Familiarisasi 

BIL 
KUMPULAN 

MEDIA 
RANCANGAN TV 

TARIKH 

LAWATAN 
CATITAN 

1 TV3 Makan Angin 3-6 Mac Telah ditayangkan di TV9 

2 RTM Expresi Kembara 7-10 Mei RTM 1 ( 2 siri tayangan) 

3 RTM Panorama 25-29 Jun Telah ditayangkan di RTM 1 

4 RTM Simfoni Alam 25-29 Jun Telah ditayangkan di RTM 1  

 

 

Promosi Jualan 

Dalam usaha mempromosikan produk pelancongan 

yang ada di Pulau Tioman, pengusaha pelancongan 

adalah sentiasa digalakkan untuk mengambil 

bahagian secara terus dalam misi jualan dan 

pameran sama ada  di dalam atau luar negeri. Bagi 

tahun semasa pihak Lembaga bersama pengusaha 

pelancongan Pulau Tioman telah menyertai misi 

jualan dan pameran seperti berikut dalam jadual 17 

dibawah. 

 

 

Jadual 17 : Promosi Jualan Melalui Pameran 

PROGRAM TARIKH PESERTA CATITAN 

MATTA Fair Pahang Chapter 14 - 16 September 1 - 

Johor Travel Fair 5 - 7 Oktober 2 Jualan sebanyak RM 59127 

Pahang Tourism Festival 13 - 20 Disember 4 Jualan sebanyak RM 45035 

 

STATISTIK PELANCONGAN 

 

MATTA Fair Pahang Chapter, Kuantan Parade 

Ketibaan pelancong di Pulau Tioman bagi tahun 2012 adalah seramai 214,482 orang. 

Jumlah ini terdiri daripada 146,587 orang pelancong domestik (68%) dan 67,895 orang 

(32%) pelancong antarabangsa. Pelancong antarabangsa paling ramai adalah dari 

Singapura diikuti China, Jerman, Perancis dan United Kingdom. Jumlah ketibaan ini  

bertambah sebanyak 1802 orang berbanding tahun 2011. 

Pengambilan maklumat kedatangan pelancong ini dibuat setiap bulan. Selain 

mengambil kira kemasukan pelancong melalui feri dan kapal terbang, mod 

pengangkutan lain juga turut diambil kira seperti kapal persiaran atau kapal layar dan 

bot- bot tempahan khas untuk aktiviti menyelam yang kebiasaannya akan masuk 

pada hujung minggu. 

Usaha-usaha bagi menambahkan bilangan pelancong yang datang serta 

meningkatkan tempoh tinggal akan terus dilaksanakan dari masa ke semasa. Statistik 

ketibaan pelancong  bagi 5 tahun terakhir termasuk tahun semasa adalah seperti 

dalam jadual 18 dibawah. 

Jadual 18 : Statistik Ketibaan Pelancong 

TAHUN KETIBAAN PELANCONG DOMESTIK LUAR NEGERI 

2008 191929 124673 (65%) 67256 (35%) 

2009 194392 105867 (55%) 88525 (45%) 

2010 213158 127874 (60%) 85284 (40%) 

2011 212680 121660 (57%) 91020 (43%) 

2012 214482 146587 (68%) 67895 (32%) 

PENYATA KEWANGAN BERAUDIT 

LEMBAGA PEMBANGUNAN TIOMAN 

BAGI TAHUN BERAKHIR 

31 DISEMBER 2012 

